
Opitz, Martin: Auß dem Latein Josephi Scaligeri (1624)

1 Die Blumen zu dem Krantz/ den ich dir wollen senden/

2 Hat Amor selbst/ mein Lieb/ gelesen in dem Feldt/

3 Die Venus hat jhn auch gemacht mit jhren Händen/

4 Die Perlen/ Stein/ vnd Seyd/ ist auß der newen Welt.

5 Ach dencke nicht/ daß ich was bessers geben solte/

6 Ob wol die dinge dir gantz vngemesse sein/

7 Dann wann ich/ was dein Werth/ dir vbersenden wolte/

8 So könt ich nichts verehrn/ als nur dich/ dir allein.

